
ዎ እግዚኣብሄር፣ ንስኻ ኸይሰማዕካንስ፣ ክሳዕ መኣዝ ከእዊ እየ (ዕንባቆም 1፡2)

(መሳ. 6፡13)


ኦዘሎ

	          	


ሰብ ፍጥር ካብ ዝብል ሒዙ ንኣምላኽ ዘቕርቦም ሕቶታትን ወይ ናብ ኣምላኽ ዝጠርዖም ጥርዓናትን ቁጽሪ የብሎምን። መጽሓፍ ቅዱስና ድማ ነዚ ህያው ምስክር እዩ። ኣብ ሓድሽ ኪዳን ንበር ኣብቲ ቀዳማይ ኪዳን ፤ ኣገልጋሊ ይኹን ኣማኒ ብዘየገድስ በዚ ዘይትንከፍ ዋላ ሓደ የለን። 

ካብ ቃል ኣምላኽ ብዙሓት ክንወስድ እንተከኣልናውን ኣብዛ ጽሕፍቲ ጽቡቕ ኣብነት ክኾነና ዝኽእል ነብዪ ዕንባቆም ክንርእዮ ኢና። ኣብቲ ንሱ ዝነበረሉ ዘመን ሕሰምን ዓመጽን ምዝራፍን ኣብ ቅድሚ ዓይኑ ነበረ። ሕጊ ደኺሙ ፍትሒ ዘቢሉ ዓመጽ በዚሑ። እቲ ድኻ ንዳኛ ዘቕርበሉ ታሕዚ ስለዘይነበሮ ፍርዲ ቀኒኑስ እቲ ድኻ ፍትሒ ስኢኑ። ኣምላኽና ዘይጥየቕ ዘይሕተት ውልቀ መላኺ ጌርና ስኢልናዮ እንተሃሊና ሎሚ ስእልና ንቐይሮ። ከመይሲ ባዕሉ “ ሽዑ ምጹ እሞ ንሓድሕድና ንማጐት፡ ይብል እግዚኣብሄር፡ ሓጢኣትኩም ከም ጁዂ እኳ እንተ ቔሔ፡ ከም በረድ ክጽዕዱ ከም ዝዋውዕ እኳ እንተ ቔሔ ከም ጻዕዳ ጸምሪ ኪኸውን እዩ“ እዩ ዝብል።  (ኢሳ. 1፡18)

ነብዪ ዕንባቆም ከም ነብዪ ኣፍ እግዚኣብሄር ዘይኮነስ ከም ካህን ኣፍ ህዝቢ ኮይኑ ኣብ ቅድሚ ኣምላኽ ቀሪቡ “ ክሳዕ መኣዝ “ ኢሉ ክሓትት ጀሚሩ። እግዚኣብሄር ድማ በቲ እቲ ነብዪ እተጸበዮ መገዲ ዘይኮነስ ብመገዱ ክምልሰሉ ንርኢ። እንተኾነ ነታ ክሳብ መኣዝ ዝበላ ሕቶ ኣምላኽ ቁርጽ ጊዜ መዲቡ ስለዝነበረ ክዕገስ ነይርዎ። እቲ ምላሽ ጥራይ ዘኮነስ እቲ ዝኸበደ ጊዜ እዩ። ክመጻካ እየ ኢሉካ እተፈልየ ሰብ መኣዝ ከምዝምለስ እንተዘይነጊሩካስ እንታይ ይግበር። ከም ዝመጽእ ርግጸኛ ኢኻ ከመይሲ እቲ ክመለስ እየ ኢሉ ቃል ዝኣተወልካ ሰብ ካብ ሕሉፍ ተሞክሮኻ ከም ዘይጠልም ትፈልጦ ኢኻ። እታ ጸገም ዘላ “ መኣዝ “ እዩ ዝመለስ ። 
 
ንተጸባዪ ሓንቲ ሰዓት ከም ሓደ ዓመት እያ። ገለ ክትገብር ኣይትኽእል እቲ ምንታይሲ ገለ እናገበርካ መጺኡ ብጉዳይካ ተታሒዝካ ከይትጸንሕ እሞ ከይስእነካ ስለርትፈርህ ኣብታ ዝገደፈካ ቦታ ተኾርሚኻ ኢኻ እትጽበናብ ገለ ክትንቃሳቐስ ኣይትኽእል እቲ ምንታይ መጺኡ ክስእነኒ እዩ ኢልካ ስለ እትፈርህ  ካብታ ዘሎኻ ያ ክትንቃሳቐስ ኣይትኽእልን። ምላሽ ኣምላኽ ንዕንባቆም “ ብርግጽ ኪመጽእ ኣይኪድንጕን ድማ እዩ እሞ፣ እንተ ደንጕየ እኳ ተጸበዮ “ ነይሩ (ዕንባቆም 2፡4)። እቲ ጸገም ተጸበ ድኣ እምበር እቲ ምድብቲ ሰዓት ይኹን መዓልቲ ግና ኣይተነግረቶን። ኣብዚ እንሆልካ ምላሽ! ኣምላኽ ሰዓት ሓድን ክልተን ሰኑይን ሰሉስን ስለዘይብሉ ሓደ መሳርሒ መጸበዪ ሂብዎ። እቲ መሳርሒ “ እምነት “ ይብሃል። ጻድቕ ግና ብእምነቱ ህያው ኮይኑ ይነብር ኢልዎ። ማለት ኣምላኽ ከም ዝመጽእ እቲ ከገብሮ ዘለዎ ከም ዝገብሮ ርጝጸኟ እዩ ስለዚ ድማ  “ ብእምነት “ ተጸበየኒ ኢልዎ። ጠሊሙ ስለዘይፈልጥ ንዓናውን ንዝህልወና ሕቶታት ምላሹ “ ኣነ  ክሳዕ ዝገብሮ “ ብእምነት ተጸበየኒ እዩ! (ዕንባቆም 2፡4) 







